
1. [bookmark: _Hlk79141181]Իրավական ակտի ընդունման անհրաժեշտությունը․
Սույն որոշման նախագծի ընդունումը պայմանավորված է Կառավարության 2024 թվականի մայիսի 2-ի «Նորամուծության և ձեռներեցության ազգային կենտրոն» պետական ոչ առևտրային կազմակերպությունը լուծարելու մասին» N 640-Ա որոշմամբ հաստատված «Նորամուծության և ձեռնեերցության ազգային կենտրոն» ՊՈԱԿ-ի (այսուհետ՝ ՆՁԱԿ ՊՈԱԿ) լուծարման հանձնաժողովի աշխատանքների պատշաճ և որակով իրականացման անհրաժեշտությունից։ 

1. Ընթացիկ իրավիճակը.
	ՀՀ կառավարության 2024 թվականի մայիսի 2-ի «Նորամուծության և ձեռներեցության ազգային կենտրոն» պետական ոչ առևտրային կազմակերպությունը լուծարելու մասին» N 640-Ա որոշման 2-րդ կետով սահմանվում է, որ ՆՁԱԿ ՊՈԱԿ-ի լուծարման հանձնաժողովը ստեղծվում է Էկոնոմիկայի նախարարի հրամանով և լուծարման հանձնաժողովի նախագահ պետք է լինի Էկոնոմիկայի նախարարության ներկայացուցիչը, իսկ քարտուղար՝ Տարածքային կառավարման և ենթակառուցվածքների նախարարության պետական գույքի կառավարման կոմիտեի ներկայացուցիչը։
Ըստ Տարածքային կառավարման և ենթակառուցվածքների նախարարության պետական գույքի կառավարման կոմիտեի կողմից ներկայացված կարծիքի, այս պարագայում խնդրահարույց է և անարդյունավետ պետական կառավարման տարբեր մարմիններից հանձնաժողովի նախագահի և անդամ-քարտուղարի ներգրավվածությունը։ 
Գործնականում լուծարման հանձնաժողովի նախագահը և քարտուղարը պետք է լինեն Տարածքային կառավարման և ենթակառուցվածքների նախարարության պետական գույքի կառավարման կոմիտեից՝ արդյունավետ և որակյալ ապահովելով լուծարման գործընթացի կազմակերպումն ու իրականացումը։
Միաժամանակ, գործնական անհնարինություն է առաջանում ապահովել լուծարման հանձնաժողովի աշխատանքների, այդ թվում՝ փաստաթղթաշրջանառության իրականացումը, երբ լուծարման հանձնաժողվի նախագահը և քարտուղարը ներկայացնում են տարբեր մարմիններ։
Ուստի, որոշման նախագծով առաջարկվում է լուծարման հանձնաժողովի նախագահի և քարտուղարի աշխատանքներն իրականացվեն այդ ոլորտի մասնագիտացված կառույցի՝ Տարածքային կառավարման և ենթակառուցվածքների նախարարության պետական գույքի կառավարման կոմիտեի կողմից։ 
	
1. Առաջարկվող կարգավորման նպատակը և բնույթը․
Էկոնոմիկայի նախարարությունը կարևորում է ՆՁԱԿ ՊՈԱԿ-ի լուծարման գործընթացի պատշաճ և իրավաչափ իրականացումը։ Այդ նպատակով նախաձեռնել է փոփոխություն Կառավարության 2024 թվականի մայիսի 2-ի N 640-Ա որոշման մեջ, որի շրջանակում առաջարկում է լուծարման հանձնաժողովի նախագահի պարտականությունները վերապահել Տարածքային կառավարման և ենթակառուցվածքների նախարարության պետական գույքի կառավարման կոմիտեին։  

1. Ակնկալվող արդյունքները․
Նախագծի ընդունման արդյունքում ակնկալվում է ՆՁԱԿ ՊՈԱԿ-ի լուծարման գործընթացի պատշաճ և իրավաչափ իրականացում։ 


1. Նախագծի մշակման գործընթացում ներգրավված ինստիտուտները և անձինք․
 Նախագիծը մշակվել է Հայաստանի Հանրապետության էկոնոմիկայի նախարարության կողմից:

1. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում եկամուտների նվազում և ծախսերի ավելացում չի նախատեսվում: 

1. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, կառավարության 2021-2026թթ. ծրագիր, ոլորտային և/կամ այլ ռազմավարություններ․
Նախագծի ընդունումը պայմանավորված է Կառավարության 2021 թվականի նոյեմբերի 18-ի N 1902-Լ որոշմամբ հաստատված Հավելված N 1-ի «Կառավարության 2022-2026 թվականների գործունեության ծրագրի կատարումն ապահովող միջոցառումների» ծրագրով Էկոնոմիկայի նախարարությանը վերապահված 4․1 միջոցառման պահանջից:
	

